Տեղեկանք
«Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագծի ընդունումը պայմանավորված է Կառավարության 2023 թվականի հոկտեմբերի 26-ի N 1864-Ն որոշմամբ ժամանակավոր պաշտպանության տակ վերցրված՝ փախստական ճանաչված անձին սոցիալական ապահովության հաշվի կամ միանվագ դրամական վճարների հաշվի միջոցով վճարվող գումարների ընթացակարգերի հստակեցմանը։

1.1. Կարգավորման հարաբերությունների ներկա վիճակը և առկա խնդիրները
Գործող օրենսդրության համաձայն պետական բյուջեից վճարվող պարբերական բնույթի վճարատեսակները (կենսաթոշակ, պարգևավճար, երեխայի խնամքի նպաստ և այլն) վճարվում են Հայաստանի Հանրապետության քաղաքացիական օրենսգրքով սահմանված կարգով բացված սոցիալական ապահովության հաշվին փոխանցելու միջոցով, իսկ միանվագ դրամական վճարները (երեխայի ծննդյան միանվագ նպաստ, թաղման նպաստ և այլն)՝ միանվագ դրամական վճարների հաշվին փոխանցելու միջոցով։
Ընդ որում, միանվագ դրամական վճարների հաշվի պայմանագրի օրինակելի ձևը սահմանված է Կառավարության 2020 թվականի մարտի 12-ի թիվ 287-Ն որոշման հավելվածով, իսկ սոցիալական ապահովության հաշվի պայմանագրի օրինակելի ձևը՝ Կառավարության 2020 թվականի մարտի 12-ի թիվ 284-Ն որոշման հավելվածով։
Նշված հավելվածներով սահմանված են, թե որ փաստաթղթերն են հանդիսանում անձը հաստատող փաստաթղթեր և այս առումով, որպես փախստականի անձը հաստատող փաստաթուղթ նշված է կոնվենցիոն ճամփորդական փաստաթուղթը։
Հարկ է նկատի ունենալ, որ Կառավարության 2023 թվականի հոկտեմբերի 26-ի N 1864-Ն որոշմամբ Հայաստանի Հանրապետությունում ժամանակավոր պաշտպանություն են ստացել
1) Լեռնային Ղարաբաղի բնակչության ռեգիստրի հաշվառումներով անցնող անձիք.
2) Հայաստանի Հանրապետության տարածքում կամ Հայաստանի Հանրապետությունից դուրս գտնվող այն անձիք, որոնց վերջին հաշվառման հասցեն եղել է Լեռնային Ղարաբաղում։
Վերը նշված կատեգորիայի անձանց համար, նույն որոշման N 1 հավելվածի 1-ին կետի համաձայն՝ ժամանակավոր պաշտպանություն ստացած փախստականի անձը հաստատող փաստաթուղթ են՝
1) անձնագիրը, որն իր նկարագրով համապատասխանում է Հայաստանի Հանրապետության կառավարության 1998 թվականի դեկտեմբերի 25-ի N 821 որոշմամբ հաստատված անձնագրի նկարագրին, սակայն ծածկագիրը տպագրվում է (կամ տպագրված է) բացառապես 070 ծածկագրով.
2) ժամանակավոր պաշտպանության (փախստականի) վկայականը։
Բացի այդ, Լեռնային Ղարաբաղից բռնի տեղահանված անձանց Հայաստանի Հանրապետությունում կենսաթոշակ և նպաստ նշանակելն ապահովող պարզեցված ընթացակարգեր սահմանելու նպատակով 21.11.2023 Ազգային ժողովի կողմից ընդունվել են մի շարք օրենքներ։
Ըստ այդմ, Լեռնային Ղարաբաղից բռնի տեղահանված անձանց Հայաստանի Հանրապետությունում կենսաթոշակ և նպաստ վճարելու համար անհրաժեշտություն է առաջացել հստակեցնել խնդրո առարկա պայմանագրերով պահանջվող փաստաթղթերի ցանկը։


1.2. Առկա խնդրի առաջարկվող լուծումը
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը։

2. Կարգավորման առարկան
«Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվում է Կառավարության 2023 թվականի հոկտեմբերի 26-ի N 1864-Ն որոշմամբ ժամանակավոր պաշտպանության տակ վերցված՝  փախստական ճանաչված անձանց համար սոցիալական ապահովության հաշվի և միանվագ դրամական վճարների հաշվի պայմանագրերով, որպես անձը հաստատող փաստաթուղթ դիտարկել անձնագիրը (որն իր նկարագրով համապատասխանում է Հայաստանի Հանրապետության կառավարության 1998 թվականի դեկտեմբերի 25-ի N 821 որոշմամբ հաստատված անձնագրի նկարագրին, սակայն ծածկագիրը տպագրվում է (կամ տպագրված է) բացառապես 070 ծածկագրով) կամ ժամանակավոր պաշտպանության (փախստականի) վկայականը։

3. Իրավական ակտի կիրառման դեպքում ակնկալվող արդյունքը
«Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունվելու դեպքում կհստակեցվի փախստական ճանաչված անձանց խնամքի նպաստ նշանակելու և վճարելու հետ կապված հարաբերությունները։

4. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026 թթ. ծրագրից:

5. Տեղեկանք պետական բյուջեի եկամուտների և ծախսերի վերաբերյալ
«Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության 2023 թվականի պետական բյուջեի եկամուտները և ծախսերը չեն ավելանա: 

